
		З пляцоўкі Вікікрыніцы

		


		

		
		

		Перайсці да навігацыі
		Перайсці да пошуку
		Гэта старонка была вычытаная

	

ВЯЧЭРНІЯ ХМАРКІ




Сонейка заходзіць,

І кладуцца цені,

І плывуць хмурынкі

Ў ціхім задуменьні.


Белыя валокны

Сонейкам заліты.

Вольны ім дарогі,

Сьцежкі ім адкрыты.


Хмаркі залатыя!

Вы — прастору дзеці,

Ходзіце вы вечна

Па ўсім белым сьвеце.


Праплывеце-ж, хмаркі,

І над родным краем,

Над сялянскім полем,

Над зялёным гаем,


І заплачце, хмаркі,

Дробнымі сьлязамі

Над мужычай нівай,

Над яго лугамі.

